
Buddhastavah

பு³த்³த⁴ஸ்தவ:

ஷட்சக்ரே க்ரமபா⁴வநாபரிக³தம் ஹ்ரு’த்பத்³மமத்⁴யஸ்தி²தம்
ஸம்பஶ்யச்சி²வரூபிணம் லயவஶாதா³த்மாநமத்⁴யாஶ்ரித: ।
யுஷ்மாகம் மது⁴ஸூத³நோ பு³த⁴வபுர்தா⁴ரீ ஸ பூ⁴யாந்முதே³
யஸ்திஷ்டே²த்கமலாஸநே க்ரு’தருசிர்பு³த்³தை⁴கலிங்கா³க்ரு’தி: ॥ 1॥
ரேதோரக்தமயாந்யமூநி ப⁴விநாம் விண்மூத்ரபூர்ணோத³ரா-
ண்யாலோக்யேவ கலேவராணி விக³லத்தோயார்த்³ரரந்த்⁴ராணி ய: ।
மாயாஜாலநியந்த்ரிதாநி க்⁴ரு’ணயா நோந்மீலயத்யக்ஷிணீ
நிர்வ்யாஜப்ரணிதா⁴நநிஶ்சலமதிர்பு³த்³‍த்⁴யை ஸ பு³த்³தோ⁴ऽஸ்து வ: ॥ 2॥
த்⁴யாநவ்யாஜமுபேத்ய சிந்தயஸி காமுந்மீல்ய சக்ஷு:க்ஷணம்
பஶ்யாநங்க³ஶராதுரம் ஜநமிமம் த்ராதாபி நோ ரக்ஷஸி ।
மித்²யாகாருணிகோऽஸி நிர்க்⁴ரு’ணதரஸ்த்வத்த:குதோऽந்ய: புமாந்
ஶஶ்வந்மாரவதூ⁴பி⁴ரித்யபி⁴ஹிதோ பு³த்³தோ⁴ ஜிந: பாது வ: ॥ 3॥
ஆபா³ஹூத்³க³தமண்ட³லாக்³ரருசய:ஸந்நத்³த⁴வக்ஷ:ஸ்த²லா:
ஸோஷ்மாணோ வ்ரணிநோ விபக்ஷஹ்ரு’த³யப்ரோந்மாதி²ந: கர்கஶா: ।
உத்ஸ்ரு’ஷ்டாம்ப³ரத்³ரு’ஷ்டிவிப்⁴ரமப⁴ரா யஸ்ய ஸ்மராக்³ரேஸரா
யோதா⁴ வாரவதூ⁴ஸ்தநாஶ்ச ந த³து: ⁴ க்ஷோப⁴ம் ஸ வோऽவ்யாஜ்ஜிந: ॥ 4॥
ப³த்³த்⁴வா பத்³மாஸநம் யோ நயநயுக³மித³ம் ந்யஸ்ய நாஸாக்³ரதே³ஶே
த்⁴ரு’த்வா மூர்தௌ ச ஶாந்தௌ ஸமரஸமிலிதௌ சந்த்³ரஸூர்யாக்²யவாதௌ ।
பஶ்யந்நந்தர்விஶுத்³த⁴ம் கிமபி ச பரமம் ஜ்யோதிராகாரஹீநம்
ஸௌக்²யாம்போ⁴தௌ⁴ நிமக்³ந:ஸ தி³ஶது ப⁴வதாம் ஜ்ஞாநபோ³த⁴ம் பு³தோ⁴ऽயம் ॥
5॥
காமேநாக்ரு’ஷ்ய சாபம் ஹதபடுபடஹம் வல்கு³பி⁴ர்மாரவீயை:
ப்⁴ரூப⁴ங்கோ³த்க்ஷேபஜ்ரு’ம்பா⁴ஸ்மிதலலிதத்³ரு’ஶா தி³வ்யநாரீஜநேந ।
ஸித்³தை: ⁴ ப்ரஹ்வோத்தமாங்கை:³ புலகிதவபுஷா விஸ்மயாத்³வாஸவேந
த்⁴யாயந்யோ யோக³பீடா²த³சலித இதி வ: பாது த்³ரு’ஷ்டோ முநீந்த்³ர: ॥ 6॥

கிம் ஸ்யாத்³பா⁴ஸ்வாந்ந பா⁴நோரம்ரு’தக⁴நரஸஸ்யந்த³ந:ஸந்தி பாதா:³
கிம் வா ராகாஶஶாங்கோ ந ஹி துஹிநருசி:குத்ரசிந்நிஷ்கலங்க: ।
ஸாக்ஷாச்சிந்தாமணி: கிம் விபுலப²லமணே: ஸௌகுமார்யம் குதஸ்த்யம்
ஸந்தே³ஹாந்முக்³த⁴தீ⁴பி: ⁴ ப்ரத²மமிதி முநே: பாது த்³ரு’ஷ்டம் வபுர்வ: ॥ 7॥
இதி பு³த்³த⁴ஸ்தவ:ஸம்பூர்ண: ।

